
126 நினைவு அலைகள்

மாவட்டக் குழுத் தலைவர், தமது பொறுப்பில் காரணங்களை எழுத்தில் பதிந்துவிட்டு, மாறுதலைச் செய்யலாம்.

அதை உடனே கல்வி அலுவலருக்குத் தெரிவிக்க வேண்டும். ஒவ்வோர் ஆண்டும் மாவட்டக் குழு நடத்தும் உயர்நிலைப் பள்ளிகளின் தலைமை ஆசிரியர் பதவிகளுக்குத் தகுதியானவர்கள் பட்டியலை, கல்வி அலுவலர் ஆயத்தம் செய்தல் கடமை. அப்படி செய்வதற்கு முன், ஆட்சிக் குழுத் தலைவரைக் கலந்து கொள்ள வேண்டும்.

இப்படி இருவரும் அவ்வப்போது இணைந்து செயல்பட வேண்டி இருந்தது.

எனவே, நான் சேலம் மாவட்டக் குழுவின் தலைவரோ, நல்லுறவை வளர்த்துக்கொள்ள முயன்றேன்.

சேலத்தில் பதவியேற்ற மறுநாளே, குழுத் தலைவர் ஊரின் இருக்கிறாரா என்று அறிய ஆள் அனுப்பினேன்.

போனவர் திரும்பி வந்தார். என்ன தகவலோடு வந்தார்?

‘கவுண்டர் ஊரில் இல்லை. சுற்றுப் பயனம் போயிருக்கிறார். எப்போது திரும்பி வருவார் என்று அங்கு இருப்பவர்களுக்குத் தெரியாதாம்.’

அதனால் குழுத்தலைவரைக் காணும் என் முயற்சி பலிக்கவில்லை பிறகு பார்த்துக்கொள்வோம் என்று தள்ளிப்போட்டேன்.

ஆட்சிக் குழுத் தலைவர் யார்? திரு. கே.ஏ. நாச்சியப்ப கவுண்டர் அவர் பரம்பரை ஜமீந்தார்; டாக்டர் சுப்பராயனுக்கு நெருங்கிய உறவினர்; திறமையான நிர்வாகி; நேர்மையான தலைவர்; எவ்வித ஒழுக்கக் குறையும் இல்லாத அரசியல்வாதி; காங்கிரசு இயக்கத்தைச் சேர்ந்தவர்.

அவர் சென்னை மாகாண சட்டமன்றத்தில் பல்லாண்டுகள் ஒழுக்கம் உள்ள உறுப்பினராக இருந்தவர்.

அவர் காலத்தில், சட்டமன்றத்தில் கேள்வி கேட்பதில், திய, நாச்சியப்பருக்கே முதல் இடம்.

அவர் கேட்ட அளவு கேள்விகள் கேட்டவர் இல்லை; துளைக்கும் கேள்வி கேட்டு அம்பலப் படுத்துவதில், அவருக்கு இணை அவர்தான்

அவர் பெரிய ஊர் சுற்றி; நாளைக்கு நான்கு ஊர்களுக்காவது செல்வார். பொதுப் பணிகளை முடுக்கிவிடுவார்.

		 இப்பக்கம் கடைசியாக 26 பெப்பிரவரி 2018, 20:36 மணிக்குத் தொகுக்கப்பட்டது.
	அனைத்துப் பக்கங்களும் படைப்பாக்கப் பொதுமங்கள் அனுமதியுடன் பகிரப்பட்டுள்ளன; கூடுதலான கட்டுப்பாடுகளுக்கு உட்படலாம்.

